КОМИ РЕСПУБЛИКАЛӦН ОЛАНПАС

«Коми Республикаын мортӧс ёнмӧдан да спорт юкӧнын ӧткымын юалӧм йылысь» Коми Республикаса Оланпаслӧн 3 статьяӧ вежсьӧмъяс пыртӧм йылысь 
Примитӧма Коми Республикаса 

Каналан Сӧветӧн




2014 вося ӧшым тӧлысь 18 лунӧ

1 статья. Пыртны «Коми Республикаын мортӧс ёнмӧдан да спорт юкӧнын ӧткымын юалӧм йылысь» Коми Республикаса Оланпаслӧн 3 статьяӧ (Коми Республикаса канму власьт органъяслӧн индӧд-тшӧктӧмъяс, 2008, 9 №, 414 ст.; 2009, 33 №, 619 ст.; 2011, 37 №, 974 ст.; 2012, 13 №, 309 ст.) татшӧм вежсьӧмъяс:

1 юкӧнын:

1) содтыны татшӧм сюрӧса 41 пункт:

«41) котыртны национальнӧй спорт сикасъяс сӧвмӧдӧм, сы лыдын:

а) индыны Коми Республикаын сӧвмысь национальнӧй спорт сикасъяс серти спортивнӧй мероприятиеяс нуӧдан пӧрадок (водзӧ — национальнӧй спорт сикасъяс); 

б) индыны национальнӧй спорт сикасъяслысь правилӧяс дасьтан пӧрадок (национальнӧй спорт сикасъяс кындзи, кутшӧмъясӧс сӧвмӧдӧ лӧсялана ставроссияса спорт федерация);»;    

2) 9 пункт гижны тадзи:

«9) котыртны мортӧс ёнмӧдан да спорт юкӧнын кадръяс дасьтӧм да уджсикасын налы содтӧд тӧдӧмлунъяс сетӧм;». 
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти. 

Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс. 

